
КОМИ РЕСПУБЛИКАСА НАЦИОНАЛЬНÖЙ ПОЛИТИКА МИНИСТЕРСТВО ЙЫЛЫСЬ ПОЛОЖЕНИЕ
Панас

Коми Республикаса национальнöй политика министерство лоö национальнöй да межнациональнöй йитöдъясын государственнöй политика збыльмöдысь да тайö юкöнын Коми Республикаса мукöд министерстволысь да олöмö пöртысь власьт мукöд органлысь уджсö координируйтысь Коми Республикаса олöмö пöртысь власьт органöн.

Министерстволöн шöр могъяс

Министерстволöн шöр могъясöн лоöны:

государственнöй национальнöй политика збыльмöдöмын участвуйтöм;

республика мутасын олысь Россия Федерацияса этша лыда вужвойтырлысь нэмöвöйся оланін видзöмын, налöн социально-культурнöй сöвмöмын отсöг сетöм;

Коми Республика сайын олысь коми этническöй группаяслы отсöг сетан государственнöй политика нуöдöмын участвуйтöм;
Министерстволöн шöр удж

Министерство сылы сетöм могъяс серти вöчö татшöм шöр удж:

нуöдö Коми Республика мутасын национальнöй да межнациональнöй йитöдъяслы мониторинг да быд во сетö Коми Республикаса Юралысьлы Коми Республикаын государственнöй национальнöй политика олöмö пöртöм йылысь да конфессиональнöй йитöдъяс йылысь доклад, Коми Республика мутасын межнациональнöй конфликтъяс öлöдöм кузя, гражданскöй обществолысь толерантносьт да öтувтчöм сöвмöдöм кузя вöзйöмъяс;

анализируйтö Коми Республикаын государственнöй национальнöй политика збыльмöдöмсö, а сідзжö разнöй этническöй котырö пырысь гражданалысь, кодъяс олöны Коми Республикаын, этнокультурнöй коланлун збыльмöдöмсö;

Коми Республика мутасын збыльмöдö уджтасъяс да мероприятиеяслысь планъяс, кутшöмъясöс веськöдöма уна войтырлысь кывъяс да культураяс видзöм да сöвмöдöм, межэтническöй öтувъя уджын юалöмъяс решитöм вылö да религиознöй организацияяскöд йитöд кутöм вылö; 

котыртö да нуöдö Войвывса этша лыда вужвойтырлöн традиционнöй оланноглы отсöг сетöм вылö, Войвывса этша лыда вужвойтыр лыдысь кочуйтысь кöр видзысьясöс могмöдан система лöсьöдöм да сöвмöдöм вылö мероприятиеяс; 

законодательство серти вöчö мукöд удж. 

